
E L G O I B A R K O   I Z A R R A   K u l t u r   E l k a r t e a r e n


BARNE ARAUDIA

2009-2011

2009ko otsailean 

ELKARTEKO ZUZENDARITZA BATZORDEAK onartua
ZERTARAKO DA BARNE ARAUDIA  ?

Barne Araudia Elkartearen barne funtzioanamendua arautzeko onartu dugun dokumentua da. Eta, batez ere, Elkarteko langileei begira prestatu den dokumentua dela esango genuke. 

Elkartea 1963an sortu zenean, besteak beste, Elkartearen helburuak eta funtzionamendua arautzen zituen estatutuak onartu zituen. Gero, 1992an Elkarteak  bigarren etapari ekin zionean, Estatutuak moldatu eta berritu egin ziren, Elkartearen helburuak berdinak izan arren, egoera bestelakoa baitzen. 

Esku artean daukagun dokumentua horixe da, hain zuzen ere: Elkarteko langileen funtzionamendua arautuko duen barne araudia. Bertan, besteak beste, langileen soldatak, oporrak, lan ordutegia eta beste hamaika gai definitzen saiatu gara.  

Alabaina, Barne Araudia ez dugu prestatu langileei begira bakarrik. Aginte eta funtzionamendu organoen izaera eta funtzionamendua ere definitu ditugu. Estatutuetan aginte organoak azaltzen badira ere, Elkarteak baditu Estatutuetan azaltzen ez diren beste organo batzuk. Organo hauen izaera eta funtzioak definitu ditugu, hau oso garrantzitsua baita Elkartearen funtzionamenduarentzat. Gainera, Elkartearentzat hain garrantzitsuak diren bazkideen gaineko erabakiak ere dokumentu honetan jasotzen dira.    

Amaitzeko, esan Barne Araudia ez dugula, inolaz ere, lege zorrotz eta estu bat bezela ulertu behar. Eguneroko funtzionamendua errazteko eta bideratzeko tresna bat da. Hiru urterako onartu dugu, baina aldaketak edozein unetan egiteko aukera izango da, Elkarteko zuzendaritzek hala hobesten badute. Gainera, Barne Araudiaren gainetik  Elkarteko Estatutuak daudela argi laga nahi dugu.

Zuzendaritza Batzordea

2009ko martxoan

AURKIBIDEA

I.  ALDERDI OROKORRAK

1. atalburua. SARRERA

1. atala
Helburua








5 orr.

2. atala
Izaera









5 orr.

3. atala
Autofinantziazioa







5 orr.

4. atala
Lurralde eremua







5 orr.

II.  AGINTE ETA FUNTZIONAMENDU ORGANOAK 

2. atalburua. AGINTE ORGANOAK

5. atala
Filosofia








6 orr.

6. atala
Organigrama








6 orr.

· Batzar Orokorra
7. atala
Filosofia eta funtzioa






7 orr.

8. atala
Funtzionamendua







7 orr.

9. atala
Zeintzuk osatzen dute?






7 orr.

· Zuzendaritza Batzordea 
10. atala
Funtzioa








7 orr.

11. atala
Funtzionamendua







7 orr.

12. atala
Zeintzuk osatzen dute?






7 orr.

13. atala
Partaideen funtzioak






7 orr.

3. atalburua. LANERAKO ETA KONTSULTARAKO ORGANOAK

14. atala
Filosofia








8 orr.

· Eremu Sinbolikoa
15. atala
Filosofia








8 orr.

16. atala
Funtzionamendua







8 orr.

17. atala
Zeintzuk osatzen dute?






8 orr.
· Zuzendaritza Teknikoa
18. atala
Funtzioak








8 orr.

19. atala
Funtzionamendua







8 orr.

20. atala
Zeintzuk osatzen dute?






9 orr.

· Dinamizazioa
21. atala
Filosofia eta funtzioak






9 orr.

22. atala
Dinamizatzailea







9 orr.

· Administrazioa

23. atala
Filosofia








9 orr.

24. atala
Funtzioak








9 orr.

25. atala
Kideak eta ardurak







9 orr.

· Proiektu zuzendaritzak

26. atala
Filosofia








10 orr.

27. atala
Funtzioak eta erabaki ahalmena





10 orr.

III. BAZKIDEAK

28. atala
Filosofia








11 orr.

29. atala
Eskubide eta betebeharrak





11 orr.

30. atala
Bazkide kuotak







12 orr.

IV.  LANGILEAK

31. atala
Filosofia








13 orr.

32. atala
Eskubideak eta betebeharrak





13 orr.

33. atala
Langileen iraupena







14 orr.

34. atala
Langile motak







14 orr.

35. atala
Langileen aukeraketa






14 orr.

36. atala
Mailaketa 








14 orr.

37. atala
Lanpostu uzteak eta kitapenak





15 orr.

38. atala
Lanorduak








15 orr.

39. atala
Asteburuetako orduak






15 orr.

40. atala
Aparteko orduak







15 orr.

41. atala
Lan-partea








15 orr.

42. atala
Lan-egutegia eta jai-egunak





15 orr.

43. atala
Ordutegia








16 orr.

44. atala
Oporrak








16 orr.

45. atala
Lanpostua uzten duten langileen oporrak



17 orr.

46. atala
Gaixoaldiak








17 orr.

47. atala
Haurdunaldiak







17 orr.

48. atala
Lan jardunaren murizketa, amatasuna dela-eta 


17 orr.

49. atala       Baimenak eta lizentziak






17 orr.

50. atala
Hobekuntza ikastaroak






19 orr.

51. atala
Eszedentziak







19 orr.

52. atala
Lan jardunaren murrizketak





19 orr.

53. atala       
Soldatak








20 orr.

54. atala       
Soldaten igoera







20 orr.

55. atala       
Antzinatasunagatik osagarria 





20 orr.

56. atala       
Paga estrak








20 orr.

57. atala       
Lanlekura joateko gastuak






20 orr.

58. atala       
Laneko kilometrajea eta dietak





20 orr.

59. atala
Langileen ordezkariak






20 orr.

60. atala 
Langileen arau-hausteak






21 orr.

61. atala
Zigorrak








21 orr.

62. atala
Zigor prozedurak







21 orr.

63. atala
Norengana jo behar dut?






22 orr.

64. atala
Erreferentziak







22 orr.

V.  ARAUDIAREN IRAUPENA ETA ALDAKETAK

65.atala
Iraupena








23 orr.


66.atala
Araudiaren aldaketak






23 orr.


VI. ERANSKINAK

1. Langileen mailaketa eta soldatak






24 orr.

2. Langileen aukeraketa. Irizpideak eta metodologia




27 orr.

3. Asteburuko lan-sistema







31 orr.

4. Langileen greba eskubidea







32 orr.

I. ALDERDI OROKORRAK

1. atalburua. SARRERA

1. atala. HELBURUA: Estatutuen 2. artikuluak dionez, “ELGOIBARKO IZARRA Kultur Elkartearen helburua euskararen normalizazioa da. Helburu hau lortzeko, euskal giroa eta kultura indartzea da gure nahia”. Beraz, Elgoibarko Izarra Kultur Elkarteak bere esku dauden proiektuak, baliabideak eta tresnak jarriko ditu Elgoibarren euskararen normalizaioan aurrera egiteko. Batzuetan bakarrik jardungo dugu zeregin honetan, eta, beste batzuetan, herriko beste eragileekin elkarlanean.

2. atala. IZAERA: Elgoibarko Izarra elkarte autonomoa da. Edozein ildo politiko edo gizarte mugimendutik independentea. Elkarteak ez dauka inolako lotura organikorik edo ideologikorik inorekin. Halere, Elkartearen helburuak lortzeko ahaleginean, hainbat elkarte, entitate eta erakunderekin elkarlanean eta lankidetzan jardungo du, baina beti Elkartearen izaera eta identitatea gordez.

Bestalde, Elkarteak ez du iritzirik emango edo atxikimendurik eskainiko (edo gaitzezpenik erakutsiko) euskararekin eta euskal kulturarekin lotura zuzena ez duten gaietan. Erabaki hau herriko nahiz herriz kanpoko gaietan beteko du. 

3. atala. Autofinantziazioa:  Elgoibarko Izarra Kultur Elkarte autonomoa izan dadin, autofinantziazioa izango da helburuetako bat. Badakigu dirulaguntzak ezinbestekoak direla euskalgintzan, baina  autofinantziazioa ahalik eta altuena izateko ahalegina egingo dugu. Dirulaguntzak jaso egin behar ditugu, egiten dihardugun lana onura publikorako baita, baina diru sarrera propioak bultzatu behar ditugu dirulaguntzen menpekotasuna ahalik eta txikiena izan dadin. 

4. atala. Lurralde eremua: “Elkartearen lur eremua Elgoibar izango da” dio estatutuen 4. artikuluak. Beraz, herri mailako proiektuek eta egitasmoek lehentasuna izango dute. Baina, honek ez du esan nahi inguruko herriei, bailarari edo Euskal Herriari begiak itxiko dizkiegunik. Herriz gaindiko proiektu eta egitasmoek ere izango dute kabida gurean, beti ere Elgoibarko Izarraren proiektuen kaltetan ez bada, eta gure helburuen mesedetan direla baloratzen badugu. Amaitzeko, Euskal Herri mailatik etortzen diren egitasmo eta kanpainetan ere parte hartuko dugu, edo lagunduko dugu, hala erabakitzen dugun kasuetan.   

II. AGINTE ETA FUNTZIONAMENDU ORGANOAK

2. atalburua. AGINTE ORGANOAK
5. atala. Filosofia: Elgoibarko Izarra Kultur Elkarteak aginte eta lan organo batzuk antolatu eta prestatu ditu Elkartearen funtzionamendua eta lan dinamikari begira.  

6. atala. Organigrama: Honako hauek dira Elkarteak 2009-2011 etaparako antolatuko duen organigrama:

Batzar Orokorra eta Zuzendaritza Batzordea erabaki edo aginte-organoak dira; Eremu Sinbolikoa, berriz, aholkuak eman eta kontsultarako organoa da; Zuzendaritza Teknikoa langil eprofesionalei lotuta dago eta eguneroko dinamikari lotutako erabakiak hartzeko organoa da; azkenik, Kudeaketarako organoa daukagu bi ataletan banatuta: batetik, dinamizazioa daukagu, Elkartearen dinamikari eragiteko, eta, bestetik, administrazioa dago, Elkarteko ekonomiaren arduradun moduan.   

Ikus ditzagun denak banan-banan. 

BATZAR OROKORRA

7. atala. Filosofia eta funtzioa: Elkarteko organo gorena da; aginte eta erabaki ahalmen handiena duen organoa. Bertan aztertu eta erabakiko dira Elkartearen nondik norako nagusiak. Batzar Orokorra izango da Zuzendaritzak Batzordeak proposatutakoa onartuko duena.

8. atala. Funtzionamendua: Urtero konbokatuko dugu Batzar Orokorra eta urteko lehen lau hilabeteetan egingo da, Aste Santuaren aurretik. Deialdia idatziz jasoko du bazkide bakoitzak, eta hedabideetan ere jakinaraziko dugu.  

9. atala. Zeintzuk osatzen dute? Elgoibarko Izarrako bazkide guztiek jasoko dute Batzar Orokorrera azaltzeko gonbitea; Batzarrerako deialdia idatziz egingo da.
ZUZENDARITZA BATZORDEA

10. atala. Funtzioa: Batzar Orokorrean onartutakoa betetzeko ardura izango du Zuzendaritza Batzordeak (ZB). Eremu Sinbolikoaren proposamenak landu eta betetzeko ardura ere ZBk izango du. Bazkideen ahotsa izango da ZB. Elkartearen urteko jarduna eta ibilbidea ere ZBk erabaki, zaindu eta bermatuko du. Barne Araudia ere ZBk onartuko du; ZTk prestatu eta proposatuko du, baina ZBk onartuko beharko du.
11. atala. Funtzionamendua: Normalean, hilean behin elkartuko da ZB. Hala ere, beharra dagoenean ZB bereziak prestatuko ditugu. Informazioa, kontsultak, zalantzak eta kontu txikiak e-postaz zabaltzen saiatuko gara. ZBra, batez ere, aztertu eta erabakitzeko gaiak eramango ditugu.
12. atala. Zeintzuk osatzen dute?: Elkarteko lehendakariak, bospasei bazkidek, Elkarteko dinamizatzaileak eta langile profesionalen bi ordezkarik osatuko dute ZB. Proiektu zuzendariek, berriz, beharra dagoenean parte hartuko dute ZBn. 

13. atala. Partaideen funtzioak: 
a) Elkarteko lehendakariari dagokio ordezkaritza ofiziala beste erakundeekiko harremanetan. Lehendakaria izango da Elkartearen irudi publikoa eta sinadura izango duena. Eta, gainera, ZB barruan pisu espezifikoa izango du presidentearen iritziak eta hitzak.

b) Dinamizatzailea izango da Zuzendaritza Batzordearen eragilea eta dinamizatzailea. Bestalde, akta jasotzeko eta zabaltzeko ardura ere berea izango da.

c) Bazkideek beraien esku dagoena eskaintzeko eta emateko daude. Lagundu eta iritzi-aportazioak eskaintzeko. Bestalde, Zuzendaritza Batzordeak izan ditzakeen lanetan ere lagunduko dute.

d) Langileen ordezkariak ere ZBri daukaten onena emateko daude. Neurri batean langileen ahotsa eramango dute ZBra.

3. atalburua. LANERAKO ETA KONTSULTARAKO ORGANOAK

14. atala. Filosofia: Erabaki organoak Batzar Orokorra eta Zuzendaritza Batzordea badira ere, Elkarteak dimentsio eta dinamika handiegia du funtzionamendu guztia bi organoren baitan lagatzeko. Ondorioz, kontsultarako eta lanerako beste organo hauek prestatu ditu.
EREMU SINBOLIKOA

15. atala. Funtzioa: Eremu Sinbolikoa (ES) izango da Elkartearen norabidearen gainean gogoetak eta eztabaidak egingo dituen organoa. ES bazkideen ahotsa jasoko duen organoa izatea nahi dugu. 

16. atala. Funtzionamendua: Bi urtetik behin elkartuko da ES. Egun osoko batzarra izango da (zapatuan). Batzarraren lehen zatia aurretik egindakoaren balorazioa egiteko izango da; baina, batez ere, aurrera begira egin beharrekoak aztertu eta erabakitzeko lanetan zentratuko da ES. Azaroa izan daiteke garai egokia zeregin honetarako. Batzarreko akta jasoko da eta batzarrean parte hartu duten guztiei banatuko zaie akta 15 eguneko epean. Akta onartu ondoren, bazkide guztiei jakinaraziko zaie ES-k erabaki duena. Behin-betiko ponentzia bazkideen iritzi eta ekarpenak jaso ondoren idatziko da eta Batzar Orokorrari aurkeztuko zaio.  

17. atala. Zeintzuk osatzen dute? Bazkide guztiei luzatuko zaie Eremu Sinbolikoan (ES) parte hartzeko aukera. ESn parte hartu nahi duenak izena eman beharko du aurrez. ZBk gonbite pertsonalak lantzeko beharra aztertuko du kasu bakoitzean. Bestalde, ESren batzarrera bazkideak ez diren agenteak ere gonbidatu ditzakegu (herrikoak edo erbestekoak), ZBk hala hobetsiz gero. Bazkide ez direnek parte hartzeko aukera izango dute, baina boto eskubidea bazkideek bakarrik izango dute.

ZUZENDARITZA TEKNIKOA

18. atala. Funtzioak: ZBri lan-karga kenduko dion organoa da Zuzendaritza Teknikoa (ZT); erabaki “txikiak”, ahal dela, ZTn hartuko dira, ZBri erabaki guztien ardura ez emateko. Lan profesionalaren ardura ere izango du organo honek; lan profesionalaren segimendua eta zaintza organo honek egingo du. Bestalde, eta amaitzeko, proiektu zuzendarien aterpea izango da; hemen topatuko dute babesa eta laguntza proiektu zuzendariek.   
19. atala. Funtzionamendua: ZT hilero elkartuko da eta bi batzarrak bi motakoak izango dira: 

· Hilerokoak, egun erdikoak (09:00-13:00): Hileko azken astelehenean elkartuko da ZT. 
Eguneroko lanak dakartzan arazo, kezka, zalantza eta bestelakoei babesa eta irtenbidea emateko.
· Urtean bitan, egun osokoak: 

· Otsaileko azken astelehenean: aurreko urteko balorazioa egiteko eta Batzar Orokorra prestatzeko (balorazio ekonomikoa, behar bada, beranduago egin beharko da).

· Irailaren azken astelehenean: urte berriari begirako egitasmoak prestatzeko.

Dinamizatzaileak dinamizatuko du ZT. Akta jasoko da eta ZTk eta ZB jasoko dute akta. Bestalde, ZT beharra dagoenean elkartuko da. Edo e-mailez hartuko dituzte erabakiak.
20. atala. Zeintzuk osatzen dute?: Dinamizatzaileak, administrari-buruak eta proiektuetako zuzendariek osatuko dute ZT. Kasu batzuetan, eta gaiaren arabera, aukera izango da beste langile batzuk gonbidatzeko.

DINAMIZAZIOA

21. atala. FILOSOFIA ETA Funtzioak: Elkartearen dinamikari eragin eta koordinazio lanak egiteko da Dinamizazioa. Dauden proiektuak zaindu eta bide berriak aztertu eta prestatzeko ardura izango du. Aginte-organoetako batzarretako ardura ere Idazkaritzarena izango da, neurri handi batean. 

22. atala. Dinamizatzailea: Idazkaritzan, momentuz, dinamizatzaileak bakarrik egingo du lan. Hala ere, eta ardura nagusia dinamizatzailearena den arren, bere bueltan izango ditu gainontzeko teknikariak eta bazkide-militanteak laguntzeko eta aholkuak emateko. 
ADMINISTRAZIOA

23. atala. Filosofia: Elkarteko ekonomiaz eta diru kontuetaz arduratuko den organoa da.  

24. atala. Funtzioak:  Hauek izango dira Administrazioaren funtzioak:


a) Proiektu-buruekin batera, aurrekontuen ardura, bai Elkartearena, bere osotasunean, eta baita proiektu bakoitzarena ere.

b) Langile profesionalen kontratuak, kontratu motak, datak, soldatak, lan egutegia, ...

c) Inbertsioak, erosketak, ordainketak, ...

d) Autofinantziazioa indartzeko plan bereziak, proiektu-buruekin batera.

e) Dirulaguntzen gestioa.

f) Kuoten ardura, bai kobratzeko eta baita ordaintzeko ere.

g) Elkarteko diru-gastuen eta diru-sarreren kontrola eta segimendua.

Azken finean, gestioarekin eta diru kontuekin lotura zuzena duten gaietaz arduratuko da administrazioa. Hori bai, ardura hau proiektu bakoitzeko zuzendariarekin konpartituko du.

25. atala. KIDEAK eta ardurak: Administrazio saila administrari-buruak eta administrariak osatuko dute (pare bat bazkideren laguntzarekin batera). Administrari-buruak eta administrariak dedikazio profesionala izango dute, eta aholkulariak, berriz, bazkide militanteak izango dira. 

a) Administrari-burua: Bera izango da sail honetako arduraduna. Elkartearen ekonomiaz arduratuko den profesionala izango da. Proiektu bakoitzaren ardura ekonomikoaz ere arduratuko da proiektu zuzendariekin batera eta elkarlanean.   

b) Administraria: Administrari-buruaren laguntzailea izango da. Elkarteko administrazioaz arduratuko da.  

c) Aholkulariak: Hitzak berak dioen moduan, aholku eta iritziak emateko eta laguntza eskaintzeko daude. Eta, batez ere, administrari-buruari laguntzeko.

PROIEKTU ZUZENDARIAK

26. atala. Filosofia: Proiektu bakoitzaren dinamikari eragiteko kontratatzen diren profesionalak dira. Helburuak landu eta egitasmoak prestatu eta betetzeko ardura dutenak dira. Kasu batzuetan pertsonak bakarrak izango du zuzendaritzaren ardura, eta, beste batzuetan, zuzendariak zuzendaritza-taldea izango du aldamenean. 

27. atala. Funtzioak eta erabaki ahalmena: Proiektu bakoitzak aurrez izango ditu zehaztuta helburuak eta ildo nagusiak, eta zuzendariek aurrez erabakitakoa betetzeko erantzukizuna izango dute. Proiektu zuzendariek erabaki ahalmena eta autonomia izango dute eguneroko lanean, baina helburuei eta filosofiari lotutako erabakiak hartzeko edo aldaketa garrantzitsuak egiteko, Elkarteko ZTrekin komentatu eta ZBren oniritzia beharko da. Halaber, proiektu zuzendariek autonomia izango dute proiektu bakoitzeko lan metodologia antolatzeko orduan, baina beti ere Elkartearen metodologiak aintzat hartu eta errespetatuz. Proiektu bakoitzaren lan-metodologia, ordutegia, egutegia eta bestelakoak ZTk edo ZBk onartuko ditu. Amaitzeko, proiektu-zuzendariek autonomia propioa izango dute gestio ekonomikoa antolatzeko orduan, baina, kasu honetan ere, Elkartearen kudeaketa ekonomikoa errespetatu beharko dute.  

III. BAZKIDEAK

28. atala. Filosofia: Bazkideak dira, neurri handi batean, Elkarteak duen kapitalik garrantzitsuena. Elkartea bazkideena da eta bazkideek ematen diote Elkarteari babesa eta indarra. Lehen etapan bazkideak ziren Elkartearen nondik norakoen arduradunak. Bigarren etapan, berriz, langile profesionalak jarri genituenetik, gutxitzen joan da poliki-poliki bazkideen pisua eta eragina. 50. urteurrenaren atarian bazkideen papera eta eragina handitzen saiatuko gara; Elkartera hurreratzeko ahaleginak egingo ditugu behintzat. Helburu nagusia Elkartearen eta bazkideen arteko distantzia txikitzea da. Elkarteko bazkideak pertsona fisikoak izango dira; norbanakoa izango da bazkide, eta ez da bikote edo familia bazkidetzarik onartuko.

29. atala. Eskubide eta betebeharrak: Elkarteko bazkideek eskubide eta betebehar batzuk izango dituzte.  

29.1. Eskubideak:

a) Informazioa jasotzeko: “Ezagutzen ez dena ezin da estimatu”. Horregatik helarazi behar diogu bazkideari Elkartearen gaineko informazioa. Bazkideak Elkartearekin identifikatuta mantendu nahi baditugu, ahalik eta informazio puntualena eta zuzenena  eman behar diegu.   

b) Iritzia emateko: Bazkideei iritzia emateko aukera eman nahi diegu, baina badakigu jendeari kosta egiten zaiola. Elkartearen web orria martxan jartzen dugunean edozein momentutan iritzia emateko aukera jarriko dugu. Bestalde, beharra dagoela edo komeni dela sumatzen dugunean, ahalegin bereziak eta espezifikoak egingo ditugu bazkideen iritziak jasotzeko. 

c) Erabakietan parte hartzekoa: Berez, Batzar Orokorrean, Eremu Sinbolikoan eta Elkarteko erabaki-organoetan parte hartzen duten bazkideek izango dute Elkarteari lotutako erabakietan parte hartzeko aukera. Baina, Elkarteko ateak, telefonoak, e-postak eta bestelako bideak ere beti egongo dira zabalik bazkideen iritziak jaso eta aintzat hartzeko. Gainera, kasu berezietan,  bazkideek erabakietan parte hartzeko ahalegin espezifikoak ere egingo ditugu.

d) Bazkide izateagatik zerbitzuak eta abantailak: Bazkideak mimatu egin behar ditugu. Batetik, ondo legoke bazkideei zuzendutako zerbitzuak eta eskaintza bereziak prestatzea. Eta, batez ere, Elkarteak antolatzen eta prestatzen dituen ekintza eta jardueretan, bazkideei abantailak eta erraztasunak eskainiko dizkiegu (2009an prestatuko dugu bazkideei eskainitako zerbitzu eta abantailen proiektu espezifikoa).  

29.2. Betebeharrak:

a) Urteko bazkide kuota ordaintzea: Elkarteko bazkideek Batzar Orokorrak erabakitako kuota ordaindu beharko dute bazkide izateko. Ez da kuotarik ordaintzen ez duen bazkiderik ametituko. Kuota urtean behin pasako da, Batzar Orokorrak urteko kuota onartu eta gero.   

b) Inplikazioa eta laguntzeko prestutasuna: Elkartea bazkideena da, eta bazkideon ardura da Elkartearen helburuak betetzeko gure esku dagoena egitea. Ondorioz, bazkideek Elkartean parte hartzeko eta, behar denean, laguntzeko prestutasuna erakutsi behar dute. 

30. atala. Bazkide kuotak:  Bi bazkide-kuota izango dira hurrengo hiru urteetan:

a) Kuota normala: 2009. urteko kuota 40 eurokoa izango da, eta kuota honi EAEko KPIa aplikatuko diogu urtero,Barne Araudia indarrean dagoen bitartean. Hala ere, ZBk proposatuta, Batzar Orokorrak aukera izango du beste kuotaren bat aplikatzeko.

b) Ikasle, langabetu eta jubilatuen kuota: 30 eurokoa izango da ikasle, langabetu eta jubilatuen ordaindu beharreko kuota, eta, kasu honetan ere, KPIa aplikatuko da urtero. 

IV. LANGILEAK

31. atala. Filosofia: 1992an erabaki genuen Elkarteak langile profesionalak behar zituela. Elkarteak langile profesionalak behar zituela dinamika berri, eraginkor eta iraunkor bati eutsi nahi bazion. Elkartearen 50. urteurrena betetzeko bost urte falta direnean, langile profesionalak beharrezkoak ez ezik ezinbestekoak ere bihurtu dira Elkartea guk nahi dugun bidetik eramateko.  
32. atala. Eskubideak eta betebeharrak: Hona hemen Elkarteko langile profesionalen eskubide eta betebeharrak. Halere, argi izan behar dugu hau erreferentzia moduan ulertu behar dugula, eta, kasu guztietan, langileen estatutua eta legedia egongo direla Barne Araudiaren gainetik.

32.1. Langileen eskubideak:
a) Elkartearekin adostutako soldata jasotzeko eskubidea, bai kopuruari dagokionez eta baita maiztasunari dagokionez ere.

b) Lan-egunak eta lan-orduak aurrez adostutakoak betetzeko eskubidea.

c) Lana baldintza duinetan egiteko eskubidea.

d) Lanaren eta proiektuaren gainean iritzia emateko eta aldaketa-hobekuntzak proposatzeko eskubidea.

e) Formazio ikastaroak jasotzeko eskubidea, beti ere langileak Elkartean betetzen duen lanaren mesedetan dela hobesten denean (Ikus 50. atala).

f) Sindikatu batean afiliatzeko eskubidea, eta langileen ordezkari moduan aurkezteko eskubidea, sindikatuta egonez gero.

g) Grebarako eskubidea (ikus eranskinean Greba Eskubidearen gaineko eranskina).

32.2. Langileen betebeharrak:

a) Elkarteak izendatutako funtzioak eta lanak gogo onez eta profesionaltasunez betetzea.

b) Langile bakoitzak duen zuzendari edo arduradunaren esanak zuzen eta gogo onez betetzea.

c) Lankideekin, bazkideekin eta herritarrekin gizalegez eta errespetuz portatzea.

d) Elkartearen filosofia, helburuak eta lan-dinamika onartzea, errespetatzea eta betetzea.

e) Elkarteko bazkide izatea (*1)

f) Lan ordutegia eta egutegia zuzen betetzea. 

g) Elkartearen kalterako izan daitekeen ezer ez egitea.

 (*1) Langile berri bat hartzen dugunean, hiru hilabeteko epean Elkartearen berri eman eta bazkide izateko gonbitea luzatuko diogu. Kontratua eteterakoan bazkidetza eteteko aukera emango diegu langileei. 4. mailatik gorako langileak bazkide egin behar dira, hirugarren hilabetetik aurrera. Ordezkapenak egiteko hartzen ditugun langileak arau honetatik salbuetsita daude.

33. atala. LANGILEEN iraupena: Elkarteko langileei iraupen jakineko kontratua egingo zaie. Kontratuak amaitzean honako lau baldintzak bete behar dira kontratua berritzeko:

a) Langileak lan egiten duen proiektuak jarraipena izatea.  

b) Langileari dagokion soldata ordaintzeko dirua egotea. 

c) Langilearen zuzendaria, lantaldea eta Zuzendaritza Teknikoa gustura egotea langilearen emanarekin.

d) Langilea gustura egotea lanarekin eta Elkartetik jasotzen duenarekin. 

Lau baldintza hauek betetzen direnean kontratua berritu egingo zaio langileari. Bestela, lau baldintzetako bat betetzen ez denean, Zuzendaritza Teknikoak eta Zuzendaritza Batzordeak erabakiko dute kontratua berritu ala ez. Langile batek hiru urte bete, eta arestian aipatutako lau baldintzak betetzen badira, behin betiko kontratua egingo zaio.    

34. atala. LANGILE motak: Elkarteko langileen artean, mota diferenteetakoak izango dira. Ikus dezagun nagusiki zein motatako langileak izan ditzakeen Elkarteak:

a) Kontratupeko langileak: Elkarteak kontratatutako langileak dira. Dedikazio diferentekoak, baina denak Elkarteko dinamikari eragiteko kontratatutako langileak.

b) Ordukako langileak: Ordu jakin batzuetarako lana egiten duten langileak dira.  

c) Lan edo zeregin jakinetarako langileak: Lan edo zeregin puntualetarako Elkarteak hartzen dituen langileak ditugu. Enkarguzko lanak edo karrera amaierako proiektuak ere ataol honetan sartuko ditugu.  


d) Praktiketako langileak: Izenak dioen moduan, ikasten diharduten parktiketako langileak dira. Pratiketako langileei dagokienez, bi kasu bereiztuko ditugu : bat, guk eskatutako praktiketako langileak, eta, bestea, ikastetxeren batek guri eskainitakoa.  

e) Bekadun langileak: Beka baten bidez hartzen dugun langileak dira. Orain arte ez dugu horrelakokasurik izan, baina suerta daiteke.  

35. atala. LANGILEEN aukeraketa:
Atal honen gaineko filosofia eta irizpideak ikusteko jo txostenaren amaieran dagoen eranskinera.

36. atala. Mailaketa: Elkarteko langileen mailaketa definitzeko orduan, langile bakoitzak duen  ardura eta erantzukizuna hartu dugu kontutan. Honako hau da hurrengo hiru urteetarako aurreikusten dugun mailaketa: 

1) maila: Dinamizatzailea

2) maila: Haur eta gazteak saileko zuzendariak; hedabideetako zuzendaria.

3) maila: Administrari-burua; ekipamenduetako koordinatzaileak; Gurean Baiko teknikaria.

4) maila: Hedabideetako lantaldea.

     5) maila: Hezitzaileak.

6) maila: Administraria.

Hiru urteotan mailaketa honetan azaltzen ez den lanpostu berriren bat sortzen bada, orduan erabakiko dugu lanpostu horri zer maila dagokion. 

37. atala. Lanpostu uzteak eta kitapenak: Hauek dira Elkarteko langile batek lanpostua lagatzeko bete behar dituen baldintzak:

a) Lana bere borondatez laga nahi duen langileak, hamabost egun lehenago eta idatziz jakinarazi beharko dio Elkarteari.

b) Langileak epe horretan bere asmoa ez badu jakinarazten, atzeratutako egun bakoitzeko likidaziotik egun bateko lansaria kentzeko eskubidea izango du Elkarteak.  

c) Langileak kontratu amaierako jakinarazpena hamabost egun aurretik jasoko du Elkartearen eskutik.

d) Langileak agiria eska diezaioke Elkarteari lan harremana bere borondatez amaitu duela eta bere langile betebeharrak behar bezala bete dituela adierazten duena.

38. atala. Lanorduak: Dedikazio osoko eta urtebeteko kontratua duten langileek, astean 40 orduko lan-bolumena izango dute. Urtean, berriz, 1.712 ordu eta 214 egun eman beharko dituzte lanean. Dedikazio osoko lan-jarduna ez dutenen urteko ordu-kopurua, berriz, orokorraren arabera kalkulatuko da.  

39. atala. Asteburuetako orduak: Ostiraleko 20:00etatik hasi eta astelehen goizeko 08:00ak arteko orduek jai kontsiderazioa izango dute. Tarte honetan lan egitea tokatuz gero, lan egiten den ordu bakoitza 1,50ekin biderkatuko. Asteburuko batzarretako  orduak ere 1,50 biderkatuko dira.     

Hedabide sailak asteburuetarako lanen konpentsazio-metodologia propioa izango du (ikus eranskina). 

40. atala. APARTEKO ORDUAK: Egunean zortzi ordutik gora sartzen diren lan-orduek, aparteko orduen kontsiderazioa izango dute (batzarretan eta Elkarteak antolatutako ekintzetan emandako orduak ere lan-ordu moduan kontatuko ditugu). Aparteko orduak ez dira kobratuko, baina ordu hauek libratzeko edo likidatzeko aukera izango da, aste horretan zehar ahal dela, eta, bestela, hilabetean zehar (ahal den epe motzenean). Kasu bereziak izaten direnean ZT aztertuko du kasu bakoitzari zer soluzio eman.  

41. atala. Lan-partea: Lanorduen kontua hobeto eta argiago eramateko helburuarekin, Elkarteko langileek lan-partea beteko dute egunero. Halaber, lan-partean zehaztu egingo da aparteko orduak zergatik sartu diren; aparteko orduak sartzeko arduradunaren oniritzia jaso beharko da. Langileen lan-parteen segimendua proiektu-zuzendariek egingo dite; eta proiektu-buruena, berriz, administrari-buruak.    

42. atala. Lan-egutegia eta jai-egunak: Urtean 214 lanegun bete beharko dira eta proiektu bakoitzak bere lan egutegi propioa prestatuko du. Egutegi hauek ZTren eta ZBren oniritzia jaso beharko dute. Urteko jaiegun ofizialak agintariek finkatzen dituztenak izango dira, baina Zuzendaritza Teknikoak izango du aukerarik aldaketaren bat proposatzeko, beti ere  Zuzendaritza Batzordearen oniritziarekin.  Urteko lan egutegia definitzerakoan, altuenez, bost egun laga ahalko dira langile bakoitzak aukeratzeko moduan; gainontzeko jai-egunak egutegian finkatuta lagako dira. Urteko lan-egutegia ZBk onartuko du abenduaren 15a baino lehen. 

43. atala. Ordutegia:  Elkarteko ordutegiak erabakitzerakoan bi irizpide hartu ditugu kontutan, batez ere: bat, egin beharreko lanei egokitutako ordutegia izatea; eta, bi, herritarrei eskaini beharreko arreta-zerbitzuari ere egokitutatako ordutegia izatea. Bi irizpide hauek kontutan hartuta, hau da prestatu eta onartu duguna:

43.1. Elkarteko bulegoko zerbitzu-ordutegia: 

	
	Ubitarte
	BARREN

	Urtean zehar
	08:30 / 13:30

16:00 / 19:00

ostiraletan 18:00ak arte
	Astelehenetik asteazkenera: 08:30 / 19:00

Ostegun eta ostiraletan: 

08:30 / 17:30

	Uztailean
	08:30 / 13:30

16:00 / 18:00

ostiraletan: 08:30-14:00
	 


43.2. Proiektu bakoitzaren ordutegia: Esan bezala, proiektu bakoitzak bere ordutegia antola dezake proiektuaren ezaugarri eta beharretara egokituta. Baina beti ere Elkartearen ordutegi orokorra erreferentzia moduan hartuta eta ZT eta ZBrekin oniritziarekin.

43.3. Langile bakoitzaren ordutegia: Langile bakoitzaren ordutegia proiektu-buruak prestatuko du, beti ere proiektu bakoitzak dituen beharrak eta zerbitzu-ordutegia kontutan hartuta. Orain arte onartu ez badugu ere, Barne Araudi honek indarrean dirauen bitartean etengabeko lanaldia onartuko egingo dugu, beti ere proiektu-buruaren oniritziarekin. Gainera, zerbitzu-ordutegia beti egongo da langilearen ordutegiaren gainetik.    

43.4. Batzarrak, aurkezpenak, hitzaldiak, ...: Batzarrak, aurkezpenak, hitzaldiak ekintzak eta antzerakoak lan orduen kontsiderazioa izango dute. Salbuespena Eremu Sinbolikoaren batzarrak izango dira. 

43.5. Baimenak: Ordutegiari lotutako baimen bereziak eskatzeko aukera izango dute langile profesionalek. Baimen-eskari hauek proiektu-arduradunaren edo dinamizatzailearen oniritzia jaso beharko dute, eta lan-partean jasota geratuko da.  

43.6. Bazkariak eta kafe-orduak: Etengabeko lanaldia duten langileei 30 minutuko atsedena dagokie. Atsedena kafea hartzeko, bazkaltzeko edo nahi denerako aprobetxatu ahalko du langileak (atseden hau 15 minutuko bi zatitan har daiteke, nahi izanez gero).  Lanjarduna etena denean edo lanaldi murriztuen kasuetan, berriz, 4 eta 5 orduko lan dedikazioari 10 minutuko atsedena dagokio (kafea hartzeko edo nahi denerako). 4 ordutik beherako lan dedikazioari ez dagokio inolako atsedenik.

44. atala. Oporrak: Araudi honen eraginpean dauden langile guztiek, lanean emandako urtebete bakoitzeko, ordaindutako 30 egun naturaleko (26 lan egunekoak, larunbatak ere kontatuz) oporrak izango dituzte.

Urtean 214 lanegun eta 1.712 lanordu betetzeko konpromisoa izango du dedikazio osoko langileak.  Lan-egutegia ZTk proposatu eta ZBk onartuko du. 

Elkarteko langileen oporrak abuztuan izango dira, normalean. Beste hilabeteren batean hartu nahi badira oporrak, langileak aurrez baimena eskatu beharko dio ZTri eta ZBri. Arrazoi bereziren batengatik langileren batek ezin baditu oporrak abuztuan hartu, beste hilabeteren batean hartuko ditu (egun kopuru bera izango du hilabete batean edo bestean hartu). 

Bestalde, baliteke opor eta jai egunetatik aparte, egunen batzuk soberan geratzea urteko ordu kopurua dela-eta. Egun hauek ezingo dira 5 baino gehiago izan, eta 5 jai-egun hauek noiz hartu langile bakoitzak erabakiko du, beti ere aurrez ZTri jakinarazita.

Abuztuan derrigor lan egitea tokatzen zaion langileak (lanegun edo lanordu solteei buruz ari  gara, ez oporren gainean) beste hilabete batean hartuko ditu egun edo ordu libreak abuztuan lan egindako egunen/orduen ordainetan.  

45. atala. Lanpostua uzten duten langileen oporrak: Urtean zehar lanpostua uzten duten langileen opor egun kopuruaren zenbatekoa urteko berezko lanaldiaren araberakoa izango da.

46. atala. Gaixoaldiak: Langileen baja guztiak justifikatu egin beharko dira medikuaren agiriaren bitartez. Gaixotasun-bajen kasuan, langilea, beranduenez ere, bigarren egunerako medikuarengana joango da eta medikuaren justifikagiria ekarriko du Elkartera. Bajak honela ordainduko dira:

· Lehenengo 3 egunak % 50 ordainduko dira. 

· 4. egunetik 20. egunera (hau barne), % 70a ordainduko da.

· Handik aurrera % 85a, urtebetera arte.     

47. atala. Haurdunaldiak: Haurdunaldia dela-eta, laneko ezintasun iragankorrean dagoen emakumeari ohiko soldata gizarte segurantzak ordainduko dio.

49. atala. Baimenak eta lizentziak: Langileak, dagokion unean, arrazoitzen dituen lizentziak eta baimenak hartzeko eskubidea izango du, beti ere aldez aurretik horren berri eman eta egiaztatzen badu.

49.1. Ordaindutako lizentziak:
a) Haurdunaldiagatik lizentzia:

Langileak haurdunaldi eta erditzeagatik dagokion lizentzia izango du. Nolanahi ere, ezin izango dio uko egin lizentzialdiari. Erditu ondoren hartutako lizentziak, gehienez ere, 16 aste iraungo dute guztira (abuztua parean tokatzen bada, hilabete luzatuko da lizentzia). Ume bat baino gehiago erdituz gero, bakoitzarengatik bi aste gehiago luzatuko da lizentzia. Ama hilez gero, aitak 6 asteko lizentzia izango du, umea zaintzeko. Amak eta aitak (edo bikoteak) lan egiten duten kasuetan, lizentziaren azken hamar asteren erabilera bana dezakete, elkarrekin aldatuz edo txandakatuz. 
Halaber, edoskitzaroan (bularra emateko garaian), umeak bederatzi hilabete bete arte, emakumeak ordubeteko geldialdia egiteko eskubidea izango du bere lanean. Bi zatitan banatu ahal izango du geldialdi hori, edo, nahi izanez gero, horren ordez, bere laneguna ordubetez murriztu umeari bularra emateko. Eskubide horretaz baliatu beharrean, bi asteko lizentzia (hamalau egun natural) har daiteke, aurreko lizentzialdiaren jarraian. 

b) Adoptatzeagatik lizentzia:

Umea adoptatuz gero, umeak sei urte baino gutxiago baditu, lizentziak 16 asteko iraupena izango du. Aste hauen kontaketa modua langileak aukeratuko du: umea jasotzeko erabaki administratibo edo judiziala hartzen den egunetik hasita edo adopzioa eratzeko ebazpen judiziala ematen den egunetik. Aitak eta amak lan egiten duten kasuetan hauetako batek bakarrik eskuratu ahal izango du eskubide hau.

c) Aitatasunarengatik lizentzia:

Ume bat izateagatik edo adoptatzeagatik, aitak 16 egun hartzeko lizentzia izango du, jaiotegun edo adoptatua iristen den egunaren ondorengo 15 eguneko epearen barruan. Lanegun horiek jarraian edo zatituta har ditzake. Erditzea zesarearen bidez egin bada, beste bi egun har ditzake, eta horiek ere ordainduko zaizkio. Kasu horietarako, nahikoa izango da aitatasuna edo amatasuna behar bezala frogatzea, ezkonduta egon ala ez.

d) Norberaren ezkontzagatik lizentzia:

Norberaren ezkontzagatik, langileak 20 egun naturaleko lizentzia hartu ahal izango du ezkontzaren aurretik edo ondoren. Nahi izanez gero, beste 15 eguneko ordaindu gabeko baimenez luza dezake. Bikotearekin elkarbizitza egonkor bati ekiten dion langileak ere, ezkontzen diren bikoteek dituzten eskubideez gain, edukiko du lizentziaren eta baimenaren eskubidea, honela egiaztatu ondoren. Elkarketa zibilen Udal Erregistroa balego, bertan erregistraturik dagoenaren egiaztagiria. Halako erregistrotik ez balego, Udalak eginiko elkarbizitzari buruzko egiaztagiria; horretaz gain, hastera doan elkarbizitzaren izaeraz zinpeko aitormena.

Lizentzia hau berriro hartu ahal izateko 5 urte pasatu beharko dira aurrekoa eman zenetik, eta ezin izango da hartu bikotekide biak lehen lizentzia hartutako berberak baldin badira.

e) Senideen gaixotasun larri edo heriotzagatik lizentzia:

Arrazoi hauek direla medio, lizentziek iraupen hauek izan ditzakete:



 

· Heriotzagatik:

· Gurasoak, ezkontidea, bikotea, neba-arreba edo seme-alaba bada: 5 lanegun 

· Ezkongurasoa bada: 2 egun natural.

· Koinatu-koinata, suin-errain, aiton-amona, ezkonaiton-amona, iloba edo ezkoniloba bada: lanegun 1.







· Gaixotasun larriagatik:




· Ezkontidea bada: 4 egun natural.






· Neba-arreba, guraso eta seme-alabak: 3 egun natural edo egun erdiko 6 egun.

· Ezkon-gurasoak, koinatu-koinata, suin-errain, aiton-amona, ezkonaiton-amonak, iloba edo ezkoniloba bada: lanegun 1. 


Gaixotasun larrien kasuetan gaixotasuna egiaztatu egin beharko da.

Senideen gaixotasun larri edo heriotza dela-eta, langileak 150 km. baino gehiagoko bidaia egin behar badu, bina egun gehiago izango dituzte lizentziok.

Gaixotasun larriak bere horretan jarraituz gero, iraupen bereko beste lizentzia bat hartzeko eskubidea du, hori ere ordaindutakoa, aurrekoa amaitu eta 60 egun jarraitu iragan ondoren. Gaixotasun larritzat, irizpide orokor gisa, ospitaleratzea eskatzen duena edo lekuan lekuko mediku zerbitzuek hala egiaztatzen dutena joko da.

Iraupen bereko eta ordaindu gabeko baimen gehiago hartzeko eskubidea du, aurrekoa amaitu eta hogeita hamar egun jarraitu pasa ondoren.

f) Medikuarengana joateko lizentzia:

Langileak medikuarengana ezinbestez lanorduetan joan behar badu, lizentzia behar den denborarako izango da. Hala ere, urtean ordu kopuru jakin bat izango du langile bakoitzak medikuarengana joateko (urtean 30 ordu, egun osoko jardunari dagokiona). Osakidetzako espezialistengana joateko ez da gehienezko ordu-kopururik izango. 

Jaio-aurreko azterketak egiteko eta erditzerako prestatzeko tekniketarako behar den denbora hartuko da, horiek lanorduetan egin behar badira. Kasu horietan egiaztagiria aurkeztu beharko da.

g) Ohiko bizilekuz aldatzeagatik lizentzia: Ohiko bizilekua aldatzeko, egun bateko lizentzia izango da.

h) Utziezinezko eginbehar publiko zein pertsonalak betetzeko lizentzia:

Utziezinezko eginbehar publiko zein pertsonalak betetzeko behar beste denbora hartzeko eskubidea dago, baldin eta eginkizun horiek ezin badira lanorduz kanpo bete.

Araudiaren ondorioetarako, hauek jotzen dira utziezinezko eginbehar publiko edo pertsonaltzat:

· Nortasun agiria, gida baimena, pasaportea eta erregistroetako eta organo ofizialetako egiaztagiriak egin edo berritzea.

· Epaitegiek, komisaldegiek edo beste erakunde ofizialek egindako deialdiak. Horretaz gain, seme-alaben mediku kontsultetara joateko edo langilearen ardurapean dauden eta euren kasara moldatu ezin duten adineko pertsonak laguntzeko, baimenak emango dira. 

49.2. Ordaindu gabeko lizentziak:

Azterketetara joateko (edozein motatakoa dela ere) ez da ordaindutako lizentziarik izango. Galdutako orduak errekuperatu egin beharko dira.

50. atala. Hobekuntza ikastaroak: Elkarteko langile profesionalek eguneratze eta hobekuntza ikastaroetan parte hartzearen aldekoak gara, beti ere ikastaroak langileak Elkartean betetzen duen lanaren mesederako direnean. Ikastaro hauek, normalean, Elkarteak ordainduko ditu, baina, kasu berezietan, ZTk eta ZBk erabakiko dute zenbat diru jarriko duen Elkarteak langileak formazio ikastaroa egiteko. Langileek formazio ikastaroak jasotzeko (Elkarteak ordaindu behar dituenean, behinik behin) zuzendariaren, dinamizatzailearen edo ZTren baimena beharko dute. 

51. atala. Eszedentziak: Langileek eszedentzia eskatzeko aukera izango dute, eta, kasu bakoitza aztertu ondoren, ZTk eta ZBk erabakiko dute eszedentzia eskaria onartu ala ez. Hala ere, legeak baimentzen dituen kasuetan (lana eta familia bateragarriak izateko legeak izendatutakoak), langilearen eskubidea ez urratzeko ahalegina egingo dugu, Elkartearen beharrekin uztartuz. Legeak arautzen ez dituen kasuetan, berriz, ZTk eta ZBk eszedentzia eskariaren arrazoiak aztertu ondoren erabakiko dute eszedentzia-baimena eman edo ez. 

52. LAN JARDUNAREN MURRIZKETA, LANA ETA FAMILIA BATERAGARRIAK IZATEKO:  Legeak baimentzen eta bultzatzen dituen lan jardun murrizketak langilearen eskubideak dira. Hala ere, langilearen beharrak ez ezik, Elkartearenak ere bete daitezen saiatu behar gara. Legeak baimentzen eta bultzatzen ez dituen kasuetan, berriz, eskari bakoitza aztertu eta baloratu ondoren hartuko dute erabakia ZTk eta ZBk. 

53. Soldatak: Elkarteko langile profesionalek soldata jasoko dute egiten duten lanaren ordainetan. Lansaria hilabetea bukatu eta hurrengo hilabeteko lehenengo bost egunetan ordainduko da. Burututako lanaren ordaina hila bukatu aurretik jaso dezake langileak, horren beharra duela egiaztatzen badu eta Elkartearentzat eragozpena ez bada.

(Ikus eranskina)

54. atala. Soldaten igoera: EAEko KPIa hartuko dugu kontuan soldaten igoera aplikatzeko orduan. Igoeraren proposamena adiministrari-buruak prestatuko du eta Zuzendaritza Batzordeak emango dio oniritzia. Zuzendaritza Batzordeak soldatak ez igotzea erabaki lezake egoera ekonomikoak aukerarik ematen ez badu.  

 55. atala. Antzinatasunagatik osagarria: Elkartean lanean jardundako urteak baloratu egingo ditugu. Langileak Elkartean 3 urte betetzen dituenean, soldataren % 2ko osagarria gehituko diogu hileko soldatari. Baina antzinatasunaren osagarria 12 urte artekoa izango da altuenez (lau trienio). Bederatzigarren urtetik gora ez da antzinatasun osagarririk egongo. Antzinatasunaren saria jasotzeko, bi irizpide nagusi aplikatuko ditugu:

a) Antzinatasuna kontabilizatzeko, urteak segidan egin beharko dira. Urtebeteko etena egonez gero, zerotik kontatzen hasiko da.

b) Langileak nahiz eta lanpostuz edo proiektuz aldatu, urteak kontatu egingo dira.

56. atala. Paga estrak: Araudi honen eraginpean dauden langileek, urtean bi lansari berezi (ohiko lansarien parekoak) jasoko dituzte. Paga hauek uztailaren 22a baino lehen eta abenduaren 22a baino lehen ordainduko dira.  

57. atala. Lanlekura joateko gastuak:  Elgoibartik kanpo bizi diren langile profesionalei ez zaie kilometrajea ordainduko lanera etortzeagatik.

58. atala. Laneko kilometrajea eta dietak: Lan kontuengatik egindako auto-kilometroak, jatorduak, lo-gauak eta telefono gastuak Elkarteak ordainduko ditu. Kilometroa 0,26 euro ordainduko da (urtero KPIa altxatuko zaio). Autopista erabili behar denean ere, Elkarteak ordainduko du. Laneko jatorduen kasuan, menu motako jatorduak egingo dira eta Elkartearen kontura izango dira. Azkenik, gaua nonbaiten pasatu behar denean, itxurazko hotelean egingo da eta hau ere Elkarteak ordainduko du. 

Egiten dituen gastuen agiriak Elkartean entregatu beharko ditu langileak.  

Bestalde, lan kontuengatik norberaren telefonotik egindako dei-gastuak ere Elkartean aurkeztu ahal izango dira. Dei-gastu hauen egiaztagiria erakutsi egin beharko da diru-ordaina jasotzeko.

59. atala. Langileen ordezkariak: Langile batek arazo, kexa, zalantza edo antzerakoren bat daukanean, honako aukera hauek izango ditu bere kexa, galdera edo arazoari irtenbidea emateko:

a) Proiektu zuzendariari jakinaraztea, langilea proiektu jakin bateko langilea denean.

b) Elkarteko dinamizatzailearengana jotzea.

c) Administrari-buruaarengana jotzea, diru kontuak direnean.

d) Zuzendaritza Teknikoarengana edo Zuzendaritza Batzordera jotzea.

e) Elkarteko lehendakariarengana edo zuzendaritzako kideren batengana jotzea. 

60. atala. Langileen arau-hausteak: Araudi honen eraginpean dauden langileentzat bi huts-mota daude: arinak eta larriak.

· Hauek dira huts arinak:

· 30 eguneko aldian, inolako justifikaziorik eman gabe, lanera egun batean ez azaltzea.

· 30 eguneko aldian, inolako justifikaziorik gabe, lanera berandu azaltzea edo lehenago irtetea hiru alditan.

· Izendatutako egunerako lanak ez aurkeztea.

· Huts larriak hauek dira:

· 30 egunen barruan, inolako arrazoirik eman gabe, behin baino gehiagotan lanera ez azaltzea.

· 30 eguneko aldian, inolako justifikaziorik gabe, lanera berandu azaltzea hirutan baino gehiagotan.

· Langileari dagozkion lanak ez betetzea.

· Lankideekin errespetuz eta gizalegez ez jardutea.

· Elkartearen helburu eta filosofiak ez errespetatzea eta betetzea.

· Elkarteko kideei nahiz herritarrei errespetu-falta agertzea.

· Norberari dagozkion funtzio profesionalak behar den legez ez betetzea.

· Barne Araudia ez betetzea.

61. atala.  Zigorrak: Zigorrak hauek izango dira:

· Huts arinentzat: hitzez ohartaraztea. Behin eta berriz egiten bada hutsa, berriz, idatziz ohartaraztea.

· Huts larrientzat: idatziz ohartaraztea. Behin eta berriz gertatuko balitz, ordea, hirutik 10 egunera bitarteko lan eta soldata kentzea, norbere espedientean jasota geratuko delarik. Huts larria errepikatuko balitz, kaleratze jakinarazpena soldata eta lan etenarekin batera etor liteke: kaleratzea. 

Zigor guztiak langileari aurretiaz eta idatziz emango zaizkio jakitera, hura sortarazteko arrazoiak eta eguna bertan adieraziz. 

62. atala. Zigor prozedurak: Hutsegiteengatiko zigor-prozedurak estatutuetan eta Barne Araudi honetan agertzen direnak.

a) Arau-hauste bat detektatzen denean, proiektu arduraduna edo dinamizatzailea izango dira langileari jakinaraziko diena. Jakinarazi ondoren, berriz ere arau-hausteren bat izango balitz, bigarren abisua idatziz jakinaraziko zaio. Hirugarren bat gertatuko balitz, Zuzendaritza Batzordera eramango da gaia honek azter dezan.

b) Zuzendaritza Batzordeak, hala erabakiz gero, langileari deituko dio arau-hausteen inguruan azalpenak eskatzeko. Langileak bere burua defendatzeko aukera izango du, eta azalpenak entzun ostean, Zuzendaritza Batzordeak erabakiko du zer egin.

c) Zigorrak, besteak beste, honako hauek izan daitezke:

· Zigor ekonomikoak

· Kaleratzea

Zuzendaritza Batzordea izango da kasu bakoitzean ezarri beharreko zigorra erabaki duena. 

63. atala. Norengana jo behar dut? Norengana jo behar dute Elkarteko langile profesionalek honako kasu bakoitzean?
a) Lan-baldintzak duinak ez direla iritzitakoan: Proiektu zuzendariek eta arduraradunik ez daukaten langileek: dinamizatzailearengana. Proiektuetako langileek: zuzendariarengana edo dinamizatzailearengana.

b) Formazio eta eguneratze ikastaroak jasotzeko: Dinamizatzailea edo proiektu-zuzendariarengana.

c) Greba kasuetan: Administrari-buruarengana. Baina grebak proiektuari eragiten badio, dinamizatzailea edo ZT ere jakinaren gainean jarri behar dira.

d) Lanaren edo proiektuaren gainean iritzia emateko: Zuzendaria edo dinamizatzailearengana.

e) Lanpostua lagatzeko: Zuzendaria edo dinamizatzailearengana.

f) Lanorduen gainean: Zuzendaria edo dinamizatzailearengana. 

g) Ordutegiaren gainean: Zuzendaria edo dinamizatzailearengana. 

h) Oporren gainean: Zuzendari edo administrari-buruarengana. 

i) Gaixotasun bajen edo lizentzia ordainduen kasuan: Administrari-burua edo zuzendariarengana.

j) Soldataren gainean: Zuzendaria, dinamizatzailea edo ZTrengana.  

k) Aparteko gastuen gainean: Administrari-buruarengana.

l) Elkartearen gainean iritzia emateko: Dinamizatzailea edo zuzendariarengana.

Laburbiduz, diruarekin lotura zuzena duten gaietan, zuzendariarengana, dinamizatzailearengana edo administrari-buruarengana joko dute langileek. Gainontzeko gaietarako, berriz, dinamizatzailearenaga edo proiektu zuzendariengana.

Hala ere, proiektuetako langileek, normalean, bere zuzendariarengana joko dute. Eta proiektu zuzendariek, berriz, dinamizatzailearengana edo administrari-buruarengana. Eta katearekin amaitzeko, azken biek, dinamizatzaileak eta administrari-buruak, ZTra edo ZBra joko dute. 

64. atala. Erreferentziak: Araudi hau osatzeko, Gipuzkoako lurraldeko Hitzarmen Kolektiboen Erregistroan 2000915 zenbakiarekin inskribaturik dagoen “Gipuzkoako Bulego eta Despatxoen 2006-2009 Hitzarmen Kolektiboa” hartuko dugu erreferentzi modura. Barne Araudi honetan agertzen ez den zerbait argitu behar izanez gero hitzarmen horretara joko da. (GAO 179. zenbakia. Data: 2007-09-12).

V. ARAUDIAREN IRAUPENA ETA ALDAKETAK

65. atala. Iraupena: Zuzendaritza Batzordeak 2009ko neguan onartzen duen unean jarriko da indarrean Barne Araudia eta 2011ko neguan errebisatuko da. 

66. atala. Araudiaren aldaketak: Bien bitartean, aldaketa guztiak ZBren oniritziarekin egin beharko dira. Barne Araudian aldaketak egiteko eskaria edozein bazkidek edo langilek egin dezake. Horretarako, nahikoa izango da proiektu arduradunari edo dinamizatzaileari jakinaraztea. Hauek Zuzendaritza Batzordeari emango diote eskariaren berri eta Zuzendaritza Batzordeak aztertuko du eskaria. Aldaketa eskarien tramitazioa eta eztabaida bi eratara egin daitezke: aldaketa eskaria garrantzitsua denean, berehala aztertu eta erabakiko da zer egin. Aldaketa-eskaria hain garrantzitsua ez dela erabakitzen denean, berriz, eskari gehiago pilatzeko zain egon gaitezke. Zuzendaritza Batzordea izango da kasu bakoitzak duen lehetasuna edo larritasuna aztertu eta erabakiko duena. Bestalde, Zuzendaritza Batzordea izango da araudi honetan azaltzen diren aginduak ulertarazi eta hutsuneak beteko dituena.

VI. ERANSKINAK

1. LANGILEEN MAILAKETA ETA SOLDATAK

Hauek dira etapa berria hasteko kontratudun langileentzat onartu ditugun soldatak. Soldatan azaltzen den kopurua langileak etxera eramango duena da. Bestalde, kopuru hauei, dagokien kasuetan, langile bakoitzak antzinatasunagatik duen gehigarria erantsi behar zaie.
	Lanpostua
	Maila
	Soldata  Gordina  

(1.714 ordu)   

	Dinamizatzailea
	1
	26.986,26

	
	
	

	Haur eta gazteak: Zuzendariak
	2
	25.907,7

	Hedabideak: Zuzendaria


	2
	25.607,7

	
	
	

	Administrari-burua 
	3
	22.579,16

	Udal ekipamenduak: koordinatzaileak
	3
	22.579,16

	Gurean Baiko teknikaria
	3
	22.579,16

	Hedabideak: lan taldea (kazetariak, maketatzailea, publizista, …)
	4
	22.043,69

	
	
	

	Ekipamenduetako hezitzaileak
	5
	20.302,56

	Administraria
	6
	19.654,79


Oharrak: 

a) Langilearen lehen bi urteetan deskontua aplikatuko zaie soldatei lehen hiru mailetan. % 7ko deskontua lehen urtean, eta % 3a bigarren urtean. 

b) Antzinatasuna hiru urtetik behin aplikatuko dugu (soldataren % 2a trienio bakoitzeko, 12 urteko topearekin).

a) Bestelako soldatak:
Langile profesionalen soldatetatik aparte, beste hamaika ordainsari izaten da gure Elkartean. Ikus ditzagun zein diren hauek eta bakoitzaren ordainsariak:

· Aisialdiko hezitzaile eta koordinatzaileak:

· Udaleku irekiak: 477,30 € (20 egun / 4 ordu eguneko) (5,96 € / orduko)

· Udaleku itxiak: 596,60 € (10 egun / 10 ordu eguneko)

· Jarduera solteak / Zerbitzuak: 1-2 ordu: 5,68 euro orduko; 3-4 ordu: 3 euro; egun osoa: 50 euro.

· Errefortzuetako laguntzaileak: 15 € / orduko
· Kuadrillategiko hezitzaileak: 225 €
· Kiribilkako begiraleak: 35 € / saioko 
b) Lan jakinetarako langileak:
· Gutun ata berripaper banatzaileak: 180 €

· Tertuliak programako koordinatzailea: 850 €

· Maketazio-lanak:17 € / ordua

· BARRENeko banatzaileak:

· 20 € zona bakoitzak asteko (Elgoibar)

· 34 € asteko (Mendaro)

· 70 € asteko (Baserriak eta Altzola banatu eta Mendarora aleak eraman)
c) Praktiketako langileak:
Gurean, praktiketako ikasle-langileek, printzipioz, ez dute kobratuko. Halere, praktiketako ikasle-langilearen jarrera eta lana baloratu ondoren, honen arduradunak (dinamizatzaileak, administrariak, proiektu teknikariak, ...), ordaintzeko proposamen-eskaria luza diezaioke Zuzendaritza Batzordeari.  Zuzendaritza Batzordearena izango da ordaindu ala ez erabakitzeko ahalmena, eta baiezko kasuan zenbat ordaindu ere ZBk erabakiko du. Praktiketako langilea guk eskatzen dugunean, normalean baldintzak ikastetxeak jarriko ditu. ZBk erabakiko du baldintza horiek onartzen dituen ala ez.  

Bestalde, praktiketako langilea dirua lortzeko lan baterako hartzen denean, kasu honetan ordaindu egingo ditugu. Elkarteak praktiketako langile bat hartzen duenean dirua lortzeko, ikasle-langile honi ordaindu egingo zaio lortu den etekinaren hainbesteko bat. Zenbatekoa Zuzendaritza Batzordeak erabakiko du kasu bakoitzean. Zenbatekoa, normalean, lanean hasi aurretik zehaztuko da.

d) Bekadun langileak:

Bekadun langileen kasuan ez dago arazo handirik diru-sariak definitzeko orduan. Izan ere, beken kasuan diru kopuruak aurretik egoten dira zehaztuta. Halere, kasuren batean, gerta liteke aurrez izendatutako diru kopurua egokia ez izatea. Kasu honetan ere, Zuzendaritza Batzordeak baloratuko du izendatutako kopurua eta egindako lana bat datozen. 

e) Enkarguzko lanetarako langileak:

Kasu honetan ere, aurrez zehaztuko da enkarguzko lan horren truke ordainduko den diru saria. Halere, bekadun langileekin bezala, kasu honetan ere zirrikitu bat laga nahi diogu lana amaitu osteko balorazioari. Zuzendariaren eta Zuzendaritza Teknikoaren ardura izango da izendatutako kopuruak ondo dauden ala ez aztertzea, eta ZBk emango dio oniritzia haiek proposatutakoari.

f) Lanorduetatik kanpoko lanak:

Hasieran izendatutako lan eta arduretatik kanpo egin beharreko lanak sartuko ditugu atal honetan. Elkarteko lanak, ahal den kasuetan, Elkarteko lantaldeak egiten ahalegindu behar dugu.

g) Ikastaroak, hitzaldiak, itzulpenak eta antzerako zerbitzuengatik ordaindu beharrekoa:

Elkartearen auto-finantziazioa bultzatze aldera, ahalik eta zerbitzu gehien betetzeko ahalegina egin nahi dugu. Zerbitzu batzuk guk eskainita izango dira eta, beste batzuk, eskatu egingo dizkigute. Hori bai, zerbitzuengatik kobratzen dugunaren erdia zerbitzu hori bete duen langilearentzat/langileentzat izango da. Zerbitzu orduak lanordu kontsiderazioa izango dute.   

Elkarteak zerbitzuengatik kobratzen ez duenean, langileak ere ez du ezer kobratuko, baina sartutako ordu guztiek izango dute lanordu kontsiderazioa. 

Oharra: Aisialdiko zerbitzuetan begiraleek ez dute ordainsari berezirik izango. 

2. LANGILEEN AUKERAKETA: IRIZPIDEAK eta METODOLOGIA

a) Aukeraketa prozesuaren ardurak:

Aukeratu beharreko langilea proiektu zuzendaria denean, dinamizatzaileak izango du  aukeraketa prozesuaren ardura. Dinamizatzaileak erabakiko du zeinek lagunduko dion aukeraketa prozesuan.  

Aukeratu beharreko langilea proiektu baterako denean, berriz, dinamizatzailea eta proiektuko zuzendaria izango dira aukeraketa prozesuaren arduradunak.

Aukeraketa prozesuaren arduradunek ZTren eta ZBren laguntza, babesa eta, behar izanez gero, aholkularitza izango dute. Halaber, ZT eta ZBk aukeraketa prozesuen gaineko informazioa zuzena eta puntuala izango dute. 

b) Deialdia:

· Deialdi publikoa, beti: Elgoibarko Izarrak langile profesional bat behar duenean, deialdi publikoa egingo du beti hutsune hau betetzeko. Halere, Zuzendaritza Batzordeak aukera izango du langilea zuzenean berak aukeratzeko kasu berezietan. Baina zuzeneko aukeraketa, esan bezala, salbuespen kasuetan bakarrik egingo da.

Ordezkapenen kasuan ere, deialdi publiko bidez egingo da aukeraketa bi hilabetetik gorako ordezkapena denean; ordezkapena bi hilabete baino gutxiagokoa denean, berriz, Elkarteak aukera izango du ordezkoa zuzenean aukeratzeko. Kasu honetan ZT eta ZB jakinaren gainean egongo dira, eta hauen baimena jaso beharko da.

· Barne promozioa: Beti ez dugu kanpora jo beharrik izango hutsuneak betetzeko. Aisialdian, batez ere, eta baita BARRENen ere, barne promoziorako aukera izango da.   

· Funtzio aldaketa: Gainera, langileen funtzio aldaketaren formula ere aplikatzearen aldekoak gara, egokia irizten diogunean. Kanpora jo beharrean, Elkartean lanean dagoen langile bat aprobetxa daiteke funtzioak aldatu eta hutsuneak betetzeko.

· Non emango dugu lanpostuen berri? Herri mailako deialdiak BARRENen eta GIB-en egingo ditugu. Kanpora zabaldu behar dugunean, berriz, BERRIAn eta GIB-en egingo dugu deialdia. Bestalde, herri aldizkariak ere hor daude behar dugun kasuetarako. Kasu bakoitzean erabakiko dugu zein bide hartu. 
· Noiz egin deialdia herri mailan bakarrik eta noiz zabaldu erbestera? Daukagun beharrean arabera, aukeraketa prozesuaren arduradunek erabakiko dute noiz egin deialdia herri mailan bakarrik, eta noiz zabaldu erbestera.

· Deialdian zer zehaztu behar da? Honako datu hauek eman eta zehaztuko ditugu deialdietan:
1.- Deialdia zeinek egiten duen.

2.- Langilearen funtzioa edo betebeharra.

3.- Lan bolumena eta iraupena.

4.- Izan beharreko ezaupideak edo ikasketak.

5.- Herrikoek eta ingurukoek lehentasuna duten ala ez (kanpora ere zabaltzen den kasuetan).

6.- Izena emateko tokia eta epea. 

c) Filosofia:

· Herritarrek lehentasuna al dute? Elgoibarko Izarrak bere jarduna eta funtzioak herri mailara bideratzen dituenez, batez ere, egokia eta bidezkoa begitantzen zaigu, aukera dagoenean, Elkartearen behar profesionalak herritarrek betetzea. Hori bai, beti ere herrian funtzio profesionala ondo betetzeko maila dagoenean (edo ondo betetzeko maila eta aukerak aurreikusten direnean). Baina Elkarteak behar duen funtzioa ondo betetzeko hautagairik ez dagoenean herrian, ez dugu inolako oztoporik jarriko langile profesionala erbestetik ekartzeko. Bestalde, langileak bete beharreko funtzioa ere baloratuko dugu herrikoen lehentasuna maila erabakitzeko orduan. 
· Zein izango da aukeraketa metodologia? Lanpostu bakoitzaren aurrean, aukeraketa arduradunek erabakiko dute funtzio hori ondo betetzeko zein ezaugarri bete behar dituen hartuko dugun langileak, herrikoa zein kanpokoa izan. Ezaugarriak izendatu ondoren probak egingo dira. Probak egin eta gero, herrian funtzio hori ondo betetzeko hautagairik baldin badago, herritarra aukeratuko da. Herritarren artean, funtzioa ondo betetzeko gauza diren bat baino gehiago baldin badago, onena aukeratuko da herritarren arteko aukeraketa egiteko dauzkagun irizpideen arabera.
Herritarren artean funtzioa ondo betetzeko maila ez dagoela erabakitzen bada, berriz, kanpokoen artean ondo betetzeko gauza denik dagoen ala ez ikusiko da. Baiezko kasuan kanpokoa aukeratuko da, zalantzarik gabe. Kanpoan funtzioa ondo betetzeko besteko mailarik ez baldin badago, berriz, herriko onena aukeratuko da, edo deialdi berria egingo da. 

· Zein ezaugarri bete behar ditu  hautagai batek ona dela/izan daitekeela ikusteko? Gurean, batez ere, hiru ezaugarri baloratuko ditugu langile bat ona den ala ez erabakitzeko: 
· Gaitasun profesionala: Bete behar duen funtzio profesionala ondo betetzeko gaitasuna eta ezaupideak erakutsi behar ditu hautagaiak. 

· Ezaugarri humanoak: Lanpostua edozein izanda ere, lantalde batean integratu behar denez, lantalde batean lana egiteko ondo moldatzen dela eta giza harremanetarako arazorik ez duela erakutsi behar du.  

· Euskalduntasuna: Gurean lanean hasiko diren hautagaien euskalduntasuna ere garrantzitsua da guretzat. Badakigu ezaugarri hau neurtzea edo baloratzea zaila izan daitekela kasu askotan, baina ahal dugun kasuetan hau balore hau ere neurtzen saiatuko gara. 

· Lanpostu bakoitzean zer baloratuko da? Lanpostu berri bakoitzaren aurrean, aukeraketa arduradunek erabakiko dute kasu bakoitzean zer baloratu behar dugun. 
· Irizpideak aurrez eta ondoren baloratuko dira: Izan ere, gauza bat aurretik zer nahi dugun zehaztea da, eta ondo dago, baina gerta liteke probak egin ondoren, eta esku artean dauzkagun hautagaien ezaugarriak ikusita, irizpideak egokitu beharra izatea. 
· Herrikoen artean zein irizpide: Herrikoen artean bada bereziki baloratuko dugun atalik. Atal profesionala eta ezaugarri humanoak, berdin neurtuko ditugu herrikoak zein kanpokoak izan. Baina, honako ezaugarri hauek herrikoen kasuan bakarrik baloratuko ditugu:
1.- Elkarteko bazkide diren ala ez.

2.- Elkartean lanean ibilitakoak diren ala ez (profesional edo militante modura)

· Nola neurtuko ditugu irizpideak: 
· Gaitasun profesionala: Azterketa edo proba eta curriculuma hartuko ditugu kontutan  gaitasun profesionala baloratzeko. 

· Ezaugarri humanoak: Normalean elkarrizketak egingo ditugu giza ezaugarriak baloratzeko. Eta, ahal dun kasi guztietan, erreferentziak lortzen ere saiatuko gara. 

· Euskalduntasuna: Besterik ezean, elkarrizketan galdetuz eta erreferentzien bidez jakin beharko dugu hautagaien euskalduntasuna.

Erreferentziak oso aintzat hartuko ditugu langile bat edo beste aukeratzeko orduan. Lanpostu bakoitzaren aurreran erabakiko dugu kasu bakoitzean zein neurgarri aplikatu behar diren. 

· Izena ematen duten guztiei egin behar al zaizkie probak? Ez. Izena ematen dutenen artean, lehen galbahea curriculuma kontutan hartuta pasako dugu. Gero, lehen entresaka egin eta gero, eta jende asko geratzen bada, probak herrikoei bakarrik eragitea erabaki genezake (baina hau ondo aztertu eta erabaki beharreko zerbait da). Lehen galbahea pasa ondoren jende gutxi geratzen bada, berriz, herrikoei eta kanpokoei batera eragingo dizkiegu probak.

d) Erabaki ahalmena:

· Nork izango du azken erabakia? Aukeraketa prozesu bakoitzak arduraduna(k) izango duenez, hauek izango dute erabakia hartzeko erantzukizuna. Hala ere, eta langile profesionalak aukeratzeko prozesuaren gainean dihardugunez, ZTk ere pisu garrantzitsua izango du azken erabakian. Aurretik esan bezala, ZT-k eta ZB-k aukeraketa prozesuaren eta erabakien gaineko informazio zuzena eta puntuala izan behar dute.

3. ASTEBURUETAKO LAN-SISTEMA: 

Ostiraleko 20:00etatik hasi eta astelehen goizeko 08:00ak arteko orduek jai kontsiderazioa dute. Tarte honetan lan egitea tokatuz gero, hil horretan ordu horiek jai hartzeko aukera izango da eta beraien iraupena 1,50ekin biderkatuko da. Asteburuko lan orduak hiru edo gehiago izanez gero, egun erdi bat libre hartzeko aukera izango du langileak. Asteburuko egun bat lan eginez gero, aste barruan egun eta erdi hartzeko aukera izango da. Asteburuko bi egun egitea tokatuz gero astebarruko hiru egun hartu ahalko dira libre.  

Asteburuko batzar eta ikastaroengatik ere jai hartzeko aukera izango da (Eremu Sinbolikoaren batzarrengatik salbu).     

Hedabide Saileko asteburuetako lanek tratamendu propioa izango dute. 

· Irizpide nagusiak:

· Ahal dela BARRENek herrian gertatzen den guztiaren berri eman behar du. Horrek ez du esan nahi BARREN ekitaldi guztietan presente egon behar denik. 

· BARRENeko zuzendariak erabakiko du zein ekitaldi edo notizia kubritu behar dituen kazetariak. 

· Antolatzaileekin berba egin eta erretratuak euren bitartez lortzen ere saiatuko da BARREN, edo baita ere, ekitaldiak ikustera doan herritarren bitartez. Astekarian herritarren partehartzea eta inplikazioa bultzatzeko beste bide bat da, eta kazetariek orduak konpentsatu beharrik ez dute izango.

· Kazetariek txandaka bete beharko dituzte asteburuetako lanak. 

· Asteburuetako konpentsazioak honako taularen arabera emango dira eta zuzendariak izango du honen ardura.  

· Konpentsazio-taula:

	Jarduera bat ostiral gauean
	Ostiralean bertan, 2 orduko lizentzia

	Jarduera bat zapatuan edo domekan


	Hurrengo asteko ostiralean, 3 orduko lizentzia

	Bi jarduera, egun batean baina egun-tarte diferenteetan edo egun diferenteetan
	Hurrengo asteko ostiralean, 5 orduko lizentzia

	Hiru jarduera, egun tarte diferenteetan eta zapatuan eta domekan
	Hurrengo ostiralean, 8 orduko lizentzia


Oharrak:

a. Ostiraleko lanek konpentsazioa izateko, arratsaldeko 20:00etatik aurrera izan behar du. 

b. Egun-tarteak zapatu goiza, zapatu arratsaldea, igande goiza eta igande arratsaldea dira.  

4. LANGILEEN GREBA ESKUBIDEA:

Honako hauek dira greba eskubideari lotutako irizpideak:

a) Elkarteko langileek greba egiteko eskubide pertsonala daukate. Halaber, langileen lan-eskubideak Barne Araudiaren gainetik daude. 

b) Hala ere, greba deialdien aurrean lantalde modura erantzutea hobeste dugu. Hau da, ahal dugun neurrian, erabaki bateratuak hartzen saiatuko gara, langile bakoitzak berea hartu beharrean. 

c) Honako hau da greba deialdiak daudenean izango ditugun jokabidea eta erabakitze-metodologia:

1. Greba deialdiari erantzuteko langile-batzarra edozein langilek konbokatu ahal izango du. Batzarrerako deialdiarekin batera, grebarako arrazoiak jakinaraziko ditu batzarra konbokatzen duenak.

2. Ahal den kasuetan, greba-eguna baino bizpahiru aste lehenagorako konbokatuko da langile-batzarra.

3. Langile-batzarrak balioa izateko, bi baldintza bete behar dira: batetik, Elkarteko langileen % 75ak egon behar du ordezkatuta batzarrean; eta, bigarrenik, langileen % 50ak batzarrean egon behar du, edo, bestela, proiektu bakoitzetik ordezkari batek egon behar du, gutxienez. Inor derrigortu ezin bada ere, langileak langile-batzarrean parte hartzea hobetsi nahi dugu. 

4. Langile-batzarretan langile guztiek hartu behar dute parte, eta ezin den kasuetan (arrazoia edozein izanda ere), proiektu-buruari edo lankide bati eman ahalko zaio norberaren ordezkaritza.  

5. Langileen botoa sekretua izango da, horretarako apropos prestatuko ditugun boto-paperen bidez.  

6. Langile-batzarrak, ahal dela, langile gehienak biltzeko egun eta orduetan egingo dira. Hasiera batean ostiral goizak izan daitezke aproposenak.

7. Langile-batzarrak lotesleak izango dira; hau da, batzarrean erabakitzen dena bete egin behar da. Erabakiak ordezkatuta dauden langileen gehiengo soilak hartuko ditu.

8. Elkarteko langileen-batzarra greba egitea erabakitzen dutenean, proiektuan eragina izan behar du. Besteak beste, Elkarteak kudeatzen dituen proiektu guztietako lokaletako ateak itxi egingo dira. Langileren bat lanera joaten bada ere, lantokiko atea giltzez itxita egongo da. Eguneroko lan dinamikan murgilduta dauden langileek ez dute inolako zerbitzurik eskainiko, eta lan-produkzioa egunerokoa ez den kasuetan, berriz, grebaren eraginaren zenbatekoa erabaki beharko da kasu bakoitzean. BARRENen kasuan, adibidez, egun bateko grebagatik pliego bat edo lau orrialde gutxiago argitaratuko dira aste horretan.     

d) Greba egiten duen langileari egun horri dagokion dirusaria deskontatuko zaio hilabete horretako soldatatik. Langileen ordu estrak edo egun libreak, ezingo dira greba egunetan likidatu.

e) Langile-batzarrak greba egitea erabaki, baina langile batek lan egitea erabakitzen badu, langileak lan egiteko eskubidea izango du, eta egun horri dagokion dirusaria jaso egingo du.

f) Greba egunean langile bati lana egitea tokatzen ez bazaio, langile horri ez zaio deskonturik aplikatuko. 

g) Ahal dela, greba egiteko arrazoia edo motiboa ezingo da Elkartearen barne funtzionamenduari lotuta egon. Gurea bezalako elkarte batean barne arazoak barruan konpontzen saiatu behar dugu, eta ez greben bidez. 

